
       

 

Resolusjon: Nynorsk ved Universitetet i Agder 

Studentorganisasjonen i Agder (STA) og Studentmållaget i Agder (SmiA) forventar at 
Universitetet i Agder (UiA), som studentane sitt universitet, viser interesse og respekt for 
studentane sine rettar, og når det kjem til språk. 

Språklova slår fast at nynorsk og bokmål er likeverdige, jamstilte målformer. Alle 
statsorgan pliktar seg til å nytte minst 25 % av båe skriftspråk i kommunikasjonen sin. 

Derimot viser rapporten om målbruk i offentleg sektor frå 2023 at berre 2 % av dei 
sosiale media og 7 % av nettsida til Universitetet i Agder (UiA) er på nynorsk. 
Prosentdelen av nynorsk på UiA er altso alt for låg. 

I følgje føresegna om målform i eksamensoppgåver og UiA sine eigne språkpolitiske 
retningslinjer, er universitetet pliktig til å gi alle studentar eksamen på den målforma dei 
melder seg opp i. Trass dette, vert det stadig avdekka brot på føresegnene om nynorsk 
på eksamen, som manglande nynorsk på eksamen eller for dårleg språk i 
oppgåveteksten. Dette er eit brot på nynorskstudentane sine rettar og bidreg til 
forskjellsbehandling av studentar på UiA basert på målforma ein nyttar. 

Studentorganisasjonen i Agder (STA) og Studentmållaget i Agder (SmiA) meiner det er 
problematisk at Universitetet i Agder (UiA) bryt språklova og sine eigne språkpolitiske 
retningslinjer, og ignorerer den retten studentar har til å få informasjon og 
eksamensoppgåver på sitt hovudmål. SmiA har saman med STA utarbeidd framlegg til 
kva UiA kan gjere for å auke prosentdel nynorsk i kanalane sine. 

For å skape ei endring i kultur- og haldningar rundt nynorsk på universitetet er det viktig 
å eksponere studentar og tilsette for nynorsk på lik linje som bokmål. Dette gjeld på 
campus, slik som på skjermar i fellesareal, men og digitalt, slik som i sosiale medium og 
på nettsida til UiA. 

STA og SmiA meiner at:  

• Universitetet i Agder må følgja Noreg si språklov med minimum 25 % nynorsk i all 
kommunikasjon, inklusivt uia.no, på skjermar på campusane og sosiale 
medium. 



• Universitetet i Agder skal sikre at studentane får eksamen på eige skriftspråk.  

• Universitetet i Agder må sikre at dei tilsette har gode nynorskkunnskapar 
gjennom å tilby kompetansepåfyll og kurs. 

• Universitetet i Agder skal sjå på moglegheita for å tilsette studentar frå nordisk 
språk og litteratur for å skrive om tekstar frå bokmål til nynorsk, eller spørje SmiA 
om å vere med i dette arbeidet. 

• STA-styret skal ha kontakt med Studentmållaget i Agder og følgje opp både 
resolusjonen og når det kjem andre relevante saker.  

